3-րդ կրթական հարթակ
                                                                                                          28-րդ շաբաթ
Դասասկզբյան հարց ու պատասխան աշակերտների հետ
· Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
Նախորդ դասի ամփոփում
· [bookmark: _Hlk95601082]Գրականություն - Գյուրջինյան, մայրենի 2, - Մեր տան մեջ», էջ130
· Վարժ կարդալ  տեքտը և պատասխանել հետևյալ հարցերին․
· Բանաստեղծուհի Սիլվա Կապուտիկյանը ինչերի՞ հետ է համեմատում մայրիկին և հայրիկին և ինչո՞ւ։ 
· Իսկ հայրենիքը ինչի՞ հետ է համեմատվում։ Ինչո՞ւ։
· Բանաստեղծությունը սովորել անգիր։
Բառագիտության կրկնողություն
· Վերհիշել հետևյալ բառերը․
· Անշեջ - չմարող
· լուսատու – լույս տվող
· հույս – որևէ ցանկալի բանի ակնկալիք, սպասելիք
· պաշտպանել – անվտանգություն ապահովել

· Վերհիշել հետևյալ  բառերի հոմանիշները։
· Գանձ - հարստություն
· Բարիք - օգուտ
· Տուն - օջախ
· Երջանիկ - ուրախ
· Անվերջ – մշտական, անվերջանալի

· Վերիշել հետևյալ բառերի հականիշները:
· Երջանիկ - դժբախտ
· Լույս - մութ
· Հույս - հուսահատություն
· Տալ - վերցնել
· Բարիք - չարիք

Ուղղագրություն – Վերհիշել երջանիկ, օրինակ, անվերջ, անշեջ, Հայաստան բառերի ուղղագրությունը
Քերականություն - Վերհիշել գոյականի եզակի և հոգնակի թվերի հետ կապված նախորդ դասի դասանյութը, ամրապնդել հարցերով և ստորև առաջադրանքներով։
· Ի՞նչ է ցույց տալիս եզակի թիվը։
· Ի՞նչ է ցույց տալիս հոգնակի թիվը։
· Ո՞ր բառերն են ստանում եր վերջավորությունը:
· Ո՞ր բառերն են ստանում ներ վերջավորությունը:

Մշակույթ Ծաղկազարդ/ծառզարդար և Զատիկ Դասանյութը ամփոփել հետևյալ հարցերով և առաջադրանքներով՝
· Ի՞նչ է խորհրդանշում ծառզարդարը։
· Ի՞նչ տեղի ունեցավ, երբ Հիսուսը մտավ Երուսաղեմ։
· Ի՞նչ ավանդույթ կա Ծառզարդարի հետ կապված։
· Ի՞նչն ենք տոնում Սուրբ Զատիկին։
· Ինչպե՞ս են քրիստոնյաները միմյանց ողջունում Սուրբ Զատկին։
· Զատկի ի՞նչ ավանդույթներ գիտես։
· Ինչպե՞ս եք տոնում Զատիկը ձեր տանը։ 

Նոր դաս
· [bookmark: _Hlk114498791][bookmark: _Hlk115261180]Գրականություն - «Ազգային տոն»,  Գյուրջինյան, 2-րդ դասարան, էջ133
· Բառագիտություն - թեմատիկ բառերի բացատրություն, ուղղագրություն, թեմատիկ հոմանիշներ և հականիշներ։ 
· Քերականություն- ԹԵԼԱԴՐՈՒԹՅՈՒՆ: Սովորել դասապլանի քերականության բաժնում կցված տեքստը՝ բոլոր ուղղագրական բառերը, կետադրությունը (հետևյալ տեքստը դասարանում գրվելու է թելադրություն)
· Մշակույթ – Ծիծեռնակաբերդի հուշահամալիր:
· 
Հարցեր և առաջադրանքներ՝ առարկայի չափորոշչային նվազագույն պահանջների կատարումը ստուգելու համար․
Գրականություն – Դասարանում կարդալ և վերլուծել - «Ազգային տոն» տեքստը  և պատասխանել հետևյալ հարցերին։
· [bookmark: _Hlk125239097][bookmark: _Hlk116925914]Հայ ժողովուրդը ինչպե՞ս դիմավորեց Մեսրոպ Մաշտոցին և ինչո՞ւ։ 
· Ի՞նչ նշանակություն ունեցավ գրերի գյուտը հայ ժողովրդի համար։
· Ինչո՞ւ է դասը վերնագրված ազգային տոն։
· Բանաստեղծությունը սովորել անգիր։
Բառագիտություն
· Սովորել հետևյալ բառերի բացատրությունները
· [bookmark: _Hlk118537109]Ցնծություն-մեծ ուրախություն
· Փողփողալ-ալիքաձև շարժվել
· Բամբիռ, ծնծղա - հին հայկական երաժշտական գործիքներ

· Սովորել հետևյալ բառերի հոմանիշները։
· [bookmark: _Hlk118537128]
· գյուտ - հայտնագործություն
· նվիրել-ընծայել
· նշել-տոնել
· շրջակա-մոտակա
· հպարտ-վեհ


· Սովորել հետևյալ բառերի հականիշները
· [bookmark: _Hlk118537156]
· Դիմավորել-ճանապարհել
· Գլխավոր-երկրորդական
· Բերել-տանել
· Առավոտ-գիշեր
· Հեռու-մոտիկ


· Սովորել հետևյալ բառերի ուղղագրությունը՝ մարդ, ժողովուրդ։
[bookmark: _Hlk115804935]
[bookmark: _Hlk128189780]Քերականություն  - Սովորել հետևյալ տեքստը՝ բոլոր ուղղագրական բառերը, կետադրությունը (հետևյալ տեքստը դասարանում գրվելու է թելադրություն)
[bookmark: _Hlk132394044]Գարուն։
Գարունը  տարվա ամենագեղեցկ եղանակն է։ Գարնան  յուրաքանչյուր ամիս ունի իր  գեղեցկությունը։ Օրինակ՝ մարտ ամսին ձյան տակից ժպտում են ձնծաղիկն ու մանուշակը, տաք երկրներից վերադառնում են չվող թռչունները։ Նրանք հյուսում են նոր բներ կամ նորոգում  են հները։ Ապրիլին ծառերը տերևակալում են, իսկ մայիսին բացվում են վարդերը։ Գարնանը օրերը  երկար են ու տաք, իսկ մարդիկ  ավելի ուրախ են։
Եթե  երկրագնդի  վրա միայն գարուն լիեր, կյանքն ավելի  հետաքրքիր կլիներ։ Ամեն  տեղ կլինեն ծաղիկներ, թիթեռնիկներ և ուրախ  մարդիկ։ Թող միշտ լինի  գարուն։!

[bookmark: _Hlk118536488][bookmark: _Hlk114506932]Մշակույթ – Ցեղասպանություն, Ծիծեռնակաբերդ: 
[bookmark: _Hlk132394125]Շատ տարիներ առաջ հայերը և թուրքերը ապրում էին կողք կողքի, միասին աշխատում էին, սովորում… Բայց թուրքերի մեջ կային մարդիկ, ովքեր չէին սիրում հայերին, չէին ուզում, որ հայերն էլ սովորեն ու լավ ապրեն: Նրանք ուզում էին, որ բոլոր հայերը թուրքերեն խոսեն ու թուրք դառնան… Եվ քանի որ հայերը  չէին ցանկանում թուրք դառնալ, թուրքերը որոշեցին սպանել հայերին, քշել անապատ և թալանել նրանց տունն ու ունեցվածքը: Թուրքերը շատ հայեր սպանեցին: Հայերի մի մասն էլ փախավ ուրիշ երկրներ, որ չմահանա: Նրանք որոշել էին սպանել հայերի «ողջ ցեղը»։ Այդ պատճառով էլ, նրանց հանցագործությանը «Հայոց ցեղասպանություն» են անվանում։

Շատ տարիներ անցան, հայերը կարողացան նորից գեղեցիկ քաղաքներ, տներ կառուցել, աշխատել, սովորել և ապրել: Բայց նրանք երբեք չեն մոռանում այն ամենը, ինչ արեցին թուրքերը իրենց տատիկների և պապիկների հետ: Եվ հայերը որոշեցին  Ապրիլի 24-ը հայտարարել  զոհված հայերի Հիշատակի օր:

Հայոց ցեղասպանության զոհերի հուշահամալիրը կառուցված է Երևանում՝ Ծիծեռնակաբերդի բլրի վրա: Այս համալիրը կոչվում է Ծիծեռնակաբերդ, որովհետև շատ տարիներ առաջ այդ վայրում շատ ծիծեռնակներ են ապրել: 
Ծիծեռնակաբերդի հուշահամալիրը կազմված է 2 մասից՝ Հիշատակի դահլիճ և Վերածննդի կոթող: Հիշատակի դահլիճի կենտրոնում է զոհերի հիշատակի Հավերժական կրակը: Այստեղ ամեն տարի՝ ապրիլի 24-ին, մարդիկ ծաղիկներ են դնում՝ ի հիշատակ մահացած մարդկանց: Վերածննդի կոթողը ցույց է տալիս, որ բոլոր դեպքերից հետո հայերը նորից ապրում և աշխատում են: 
Հուշարձանի շուրջը կա 100 մետրանոց պատ, որի վրա գրված են այն քաղաքների և գյուղերի անունները, որտեղ ամենաշատ հայերն են սպանվել: Ծիծեռնակաբերդում կա նաև թանգարան, որտեղ ցուցադրված են այդ ժամանակաշրջանի հայերի իրերն ու նկարները:

Մենք հիմա ունենք ուժեղ բանակ, և ոչ ոք չի կարող նեղացնել հայերին: Իսկ որպեսզի մեր պետությունն ու բանակն ավելի ուժեղանան, երեխաները պետք է լավ սովորեն, որ հետագայում կարողանան ավելի հզորացնեն մեր երկիրը:

Հարցեր և առաջադրանքներ
· Ինչու՞ թուրքերը որոշեցին սպանել հայերին։
· Կարողացա՞ն թուրքերն իրենց նպատակին հասնել:
· Ինչպե՞ս է կոչվում Ցեղասպանության նվիրված հուշահամալիրը։ 
· Պատմիր հուշահամալիրի մասին։
· Ինչպե՞ս կարող ենք ավելի հզորացնել մեր երկիրը։
[bookmark: _Hlk113492147]Հարցերին պատասխանելու կամ առաջադրանքները կատարելու համար սովորողը պետք է կարողանա․
· Սահուն կարդալ գրականության դասանյութը և վերարտադրել սեփական խոսքերով  և պատասխանել դասավերջի հարցերին։
· Բառագիտության բաժնում առաջադրված բառերը բացատրել, հոմանիշներն ու հականիշները ճանաչել և ուղղագրական բառերը ճիշտ գրել։ 
· Քերականական նյութն ամրապնդել վարժությունների միջոցով և բերել օրինակներ։
· Մշակութային բաժնում առաջադրված դասանյութը հասկանալ և պատասխանել առաջադրված հարցերին։ Մասնակցել խմբային աշխատանքներին։
